БАТЛАВ: 
ҮНДЭСНИЙ ХОРООНЫ ДАРГА,
СОЁЛ, СПОРТ, АЯЛАЛ ЖУУЛЧЛАЛЫН
ТӨРИЙН НАРИЙН БИЧГИЙН ДАРГА

П.АЛТАНГЭРЭЛ

МОНГОЛ УЛСЫН ЕРӨНХИЙ САЙДЫН ИВЭЭЛ ДОР 
ЗОХИОН БАЙГУУЛАГДАЖ БУЙ БУРИАД ТҮМНИЙ УРЛАГ, СПОРТЫН 
“АЛТАРГАНА-2014” НААДМЫН ХҮРЭЭНД ЗОХИОН БАЙГУУЛАГДАХ 
БУРИАДЫН “АЛТАРГАНА” НААДАМ, ТҮҮНИЙ ТҮҮХ, ҮР НӨЛӨӨ
ОЛОН УЛСЫН ЭРДЭМ ШИНЖИЛГЭЭНИЙ БАГА ХУРЛЫН 
УДИРДАМЖ

Зохион байгуулагчид: Монгол улсын Засгийн газар, ССАЖЯ, БШУЯ, ШУА, Буриад Судлалын Академи, Монголын залуу эрдэмтдийн холбоо, “Алтаргана - 2014” наадмыг зохион байгуулах Үндэсний хороо, Эрдэм шинжилгээний хурлын дэд хороо, Буриадын соёл, өв уламжлалыг хөгжүүлэх сан, Амин тоонто ТББ, ОХУ-ын Буриад улсын их сургууль хамтран зохион байгуулна.

Хурлын мэдээлэл

Буриад түмний “Алтаргана-2014” наадмыг Монгол улсын Хэнтий аймгийн Дадал суманд 2014 оны 7-р сарын 18-21-нд зохион байгуулж, тэмдэглэн өнгөрүүлэхтэй холбогдуулан “Буриадын “Алтаргана” наадам, түүний түүх, үр нөлөө” сэдэвт Олон улсын эрдэм шинжилгээний бага хурлыг Дадал суманд 2014 оны 7-р сарын 16-17-нд зохион байгуулахаар зарлаж байна. 
Зорилго: Алтаргана наадам нь 1994 онд Дадал сумаас эхэлснээс хойш 20 жилийн хугацаанд буриадын болон нийт монголчуудын ухамсар, сэтгэлгээ, соёл, өв уламжлалаа сэргээн хөгжүүлэх чиг хандлагыг тодорхойлж, зохих нөлөө үзүүлж иржээ. Иймд энэ түүх, нөлөөлөл, ач холбогдол, хойшдын хөгжлийн хандлагын талаар тусгайлан хэлэлцэж, Алтаргана наадмын түүхийг олон нийтэд үнэн зөвөөр ойлгуулах, таниулах, ач холбогдлыг нь өндөр өргөх шаардлага зүй ёсоор урган гарч байна. Мөн даяаршлын эрин үед нүүдлийн соёл иргэншлийг хөгжүүлэхэд буриад монголчуудын оруулсан хувь нэмэр, түүх, угсаатан, хэл соёлын хөгжлийн чиг хандлага, даяаршиж буй дэлхий ертөнцөд өв уламжлал, соёл, ёс заншлаа хадгалан үлдэх талаар эрдэм шинжилгээ, судалгааны ажил хийж буй гадаад, дотоодын эрдэмтэн, судлаачдын бүтээлийг олон нийтийн хүртээл болгох, Их монгол улс, Чингис хааны түүхт газар нутаг, буриад түмний нүүдлэн ирсэн дурсгалт газруудаар аялах, шинжлэн судалахад оршино. 
Илтгэлийн чиглэл: 
-Алтаргана наадмын үүсэл, хөгжил, түүх, түүний ач холбогдол,
-Алтаргана наадмын монголчуудын ухамсар сэтгэлгээнд нөлөөлсөн нь,
-Алтаргана наадам буриадын соёл, урлаг, ухамсарыг сэргээсэн нь,
-Алтаргана наадмын нийгмийн ач холбогдол, үр нөлөө,
-Буриадын уламжлалт спортын төрлүүд хөгжсөн нь,
-Буриад сурын харвааны түүхэн хөгжил, хөгжлийн чиг хандлага,
-Буриад бөхийн барилдааны уламжлал, шинэчлэлийн асуудал,
-Буриад монголчуудын нүүдлийн соёл иргэншилд оруулсан хувь нэмэр,
-Буриадын нүүдлийн соёл, түүхийн асуудлууд,
-Буриадын уламжлалт соёлын үнэт зүйлс,
-Орчин үеийн буриадын угсаа хэл шинжлэл, угсаа түүх, нийгэм улс төрийн үйл явц, түүний чиг хандлагад Алтаргана наадмын гүйцэтгэсэн үүрэг, үр нөлөө
-Уламжлалт мал аж ахуй ба орчин үеийн чиг хандлага,
-Буриадын эдийн засгийн сэтгэлгээ, түүний үнэт зүйлс,
-Буриадын ардын аман зохиол, утга соёлын харилцааны асуудал,
-Монгол туургатны хэл соёлын нөлөө, харилцан ижилсэх үйл явц,
-Буриад монголчуудын ардын урлагийн хөгжлийн чиг хандлага,
-Буриадын уламжлалт гар урлал, түүний хэтийн төлөв,
-Буриад монголчуудын даяаршлын эринд зохицон амьдарч байгаа нь... г.м.
Тавих шаардлага: Хуралд ирүүлэх илтгэл нь шинжлэх ухааны үндэслэлтэй, “Алтаргана” наадмын түүх, үр нөлөө, хөгжлийн чиг хандлагыг тодорхойлох ач холбогдол бүхий асуудлыг хөндөж, цаашдын чиг хандлага, хөгжлийн байдал төлвийг тодорхойлон, судалгааны зохих аргазүйн үүднээс өндөр түвшинд боловсруулсан байх, илтгэлийн төгсгөлд резюм буюу товчлолыг илтгэлээс өөр аль нэг гадаад хэлээр 200 үгэнд багтааж бичсэн байх. 
Илтгэгч нь илтгэлээ үзүүлэх хэлбэр, стандартад нийцүүлэн бэлтгэж, прецентаци тавихад бэлэн болгож, цахимаар болон флаш дискээр авчирна. Хурал зохион байгуулагчид шаардагдах тоног төхөөрөмжийг бэлтгэсэн байна.
Илтгэлийн техникийн шаардлага нь:
А4 цаасан дээр Arial, Тimes New Poman фонтоор, Size 12, мөр хоорондын зай Singl, хуудасны бүх талаас нь 2,5 см байх.
Үндсэн илтгэл нь 6 хуудаснаас хэтрэхгүй байна. Илтгэл нь эрдэм шинжилгээний бүтээлд тавигдах ерөнхий шаардлагыг хангасан, хэл найруулгын хувьд зохих төвшинд бичигдсэн байх ёстой.
Илтгэлийг и-мэйл хаягаар илгээхээс гадна Флаш дискээр болон цаасаар зохион байгуулах хороонд авчирч өгнө. Хурлын илтгэлүүдийг эмхэтгэл болон хэвлүүлэх, интернэтэд тавьж олон түмэнд сурталчилах учраас цахим хэлбэрээр заавал өгөх бөгөөд тухайн үед нь зохих хураамж төлнө. 
Хуралд оролцогчдын анхааралд: Эрдэм шинжилгээний хуралд оролцогчид виз мэдүүлэх, виз авах болон зам зардал, Улаанбаатар хотод байх хугацааны зочид буудал, хоолны зардлаа өөрсдөө хариуцна. Зохион байгуулагчид Хэнтий аймгийн Дадал сум ирэх, очих зам зардал, хурал зохион байгуулагдах 7-р сарын 16-17-ны өдрүүдийн байр, хоолны асуудлыг бүрэн хариуцна. Визийг 6-р сарын 1-ны өмнө тухайн нутгаас Алтаргана наадамд оролцох төлөөлөгчдийн хамт мэдүүлсэн байна. Хоцорсон тохиолдолд тусад нь виз мэдүүлэх боломжгүй.
Илтгэл өгөх хугацаа: 2014 оны 03-р сарын 01-нээс 2014 оны 06-р сарын 01-ны 18.00 цагаас өмнө. 
Илтгэл авах газар: МУБИС-ийн хичээлийн А байр, 319 тоот. 88026572, 99866572
Харилцах хүн: 
Д.Одгэрэл – Эрдэм шинжилгээний бага хурал зохион байгуулах дэд хорооны дарга, БШУЯ-ны мэргэжилтэн, доктор /Ph.D/
М.Одмандах – “Алтаргана-2014” наадмыг зохион байгуулах Үндэсний хорооны гишүүн, Эрдэм шинжилгээний хурал зохион байгуулах дэд хорооны Нарийн бичгийн дарга, Буриад Судлалын Академийн ерөнхийлөгч, доктор /Ph.D/ 
Хурлын үйл ажиллагааны хэл: Монгол, Орос, Англи хэл болон буриад хэл-аялгуу
Харилцах утас: 88026572, 99866572, 99175257
Хаана: Монгол Улсын Хэнтий аймгийн Дадал суманд
Хэзээ: 2014 оны 07-р сарын 16-17-ны өдөр. 
Э-шуудан: odmandakh@msue.edu.mn, hohchono@yahoo.com
 
ЭРДЭМ ШИНЖИЛГЭЭНИЙ БАГА ХУРАЛ 
ЗОХИОН БАЙГУУЛАХ ДЭД ХОРОО
